
10 Medi 2021
Annwyl Christian,

Diolch am eich llythyr dyddiedig 27 Awst yn gofyn am eglurhad am ein bwriadau o ran
rheoleiddio diogelwch tomeni glo yng Nghymru.

Rwy'n falch o glywed am ymgysylltiad rhagweithiol y Cyngor & Chomisiwn y Gyfraith ar ei
adolygiad o ddeddfwriaeth diogelwch tomeni glo, mae'n bwysig bod yr holl randdeiliaid yn
cyfrannu at sicrhau ein bod yn datblygu trefn fodern addas i'r diben.

Mae hwn yn faes blaenoriaeth i Lywodraeth Cymru ac mae adolygiad Comisiwn y Gyfraith
yn elfen bwysig o'r dystiolaeth sydd ei hangen i sicrhau bod gennym drefn reoli effeithiol ar
gyfer tomeni glo yng Nghymru.

Mae Llywodraeth Cymru wedi ymrwymo i ddeddfu ar gyfer trefn reoli newydd ar gyfer
tomeni glo segur yng Nghymru yn ystod tymor y Senedd hon. Gan fod Deddf
Mwyngloddiau a Chwareli (Tomeni) 1969 yn ddarn o ddeddfwriaeth yn y DU, felly ein dull
cyffredinol fyddai diwygio'r rhan berthnasol o Ddeddf y DU, yn yr achos hwn Rhan 2 sy'n
ymdrin & thomeni glo segur, rhag bod yn berthnasol yng Nghymru.

Yn ogystal a'r adolygiad a grybwyllwyd uchod, y byddwn yn aros am adroddiad gan
Gomisiwn y Gyfraith yn ei gylch ar ddechrau 2022, byddwn hefyd yn cynnal ein
dadansoddiad ein hunain o domeni a byddwn yn cyhoeddi Papur Gwyn yn y dyfodol i
ymgynghori ar gynigion penodol y Bil.

Mewn perthynas a'ch ymholiad ynghylch rheoliad 40 o'r Rheoliadau Trwyddedu
Amgylcheddol, mae angen dadansoddiad pellach sylweddol ar y cysylltiadau rhwng cyfraith
amgylcheddol a deddfwriaeth diogelwch tomeni glo cyn y gellir gwneud unrhyw
benderfyniadau, yn enwedig gan fod y rheoliadau hyn yn gymwys ar draws nifer o feysydd
polisi. Bydd fy swyddogion yn parhau i ymgynghori a'r holl randdeiliaid perthnasol ar y
mater hwn.

Canolfan Cyswllt Cyntaf / First Point of Contact Centre:
0300 0604400

Bae Caerdydd « Cardiff Bay Gohebiaeth.Julie.James@llyw.cymru
Caerdydd « Cardiff Correspondence.Julie.James@gov.Wales
CF99 1SN

Rydym yn croesawu derbyn gohebiaeth yn Gymraeg. Byddwn yn ateb gohebiaeth a dderbynnir yn Gymraeg yn Gymraeg ac ni fydd
gohebu yn Gymraeg yn arwain at oedi.

We welcome receiving correspondence in Welsh. Any correspondence received in Welsh will be answered in Welsh and corresponding
in Welsh will not lead to a delay in responding.

Rwy'n gwerthfawrogi diddordeb y Pwyligor Trosolwg a Chraffu yn y mater hwn ac rwy'n
annog y Cyngor i barhau i ymwneud yn rhagweithiol & datblygu ein cynigion deddfwriaethol.

